
Кириш 

 

Дастур  олий таълим муассасалари педагог кадрларининг касбий 

тайѐргарлиги даражасини ривожлантириш, уларнинг илғор педагогик 

тажрибаларни ўрганишлари ҳамда замонавий таълим технологияларидан 

фойдаланиш бўйича малака ва кўникмаларини такомиллаштиришни мақсад 

қилади.  

Дастур мазмунида олий таълимнинг долзарб масалаларини ўрганиш, 

глобал Интернет тармоғидан фойдаланган ҳолда  ўқув жараѐнига 

замонавий педагогик ва ахборот технологияларини жорий этиш, 

педагогнинг шахсий ва касбий ахборот майдонини лойиҳалаш, педагогик 

маҳоратни ошириш, Ўзбекистоннинг энг янги тарихини билиш, фан, 

таълим,  ишлаб чиқариш интеграциясини таъминлаш, тегишли 

мутахассисликлар бўйича илм-фанни ривожлантиришнинг устивор 

йўналишларини аниқлаш, илмий-тадқиқотлар ўтказишнинг самарали 

методларидан фойдаланишга ўргатиш асосий  вазифалар этиб белгиланган.  

Шу билан бирга олий таълим муассасалари профессор-

ўқитувчиларининг мунтазам касбий ўсишида интерактив методлар, 

педагогларнинг таҳлилий ва ижодий фикрлашини ривожлантиришга  

йўналтирилган  инновацион методикалар, масофадан ўқитишни, мустақил 

таълим олишни кенгайтиришни назарда тутувчи техника ва 

технологиялардан фойдаланган ҳолда машғулотлар олиб бориш малакаси 

ва кўникмаларини ривожлантириш кўзда тутилган.  

Дастур доирасида берилаѐтган мавзулар тингловчиларнинг педагог 

кадрларга қўйиладиган давлат талабларини, замонавий инновацион таълим 

технологиялари ва уларнинг турларини билишлари, талаба шахси ва унинг 

хусусиятини ҳисобга олган ҳолда таълимда индивидуаллик ва 

дифференциал ѐндашувга эришувлари ва таълим жараѐнларида  муаммоли 

таълим, ҳамкорлик технологияси ва интерфаол усулларни амалда қўллай 

олишлари, ахборот технологияларидан таълим-тарбия жараѐнида самарали 

фойдалана олиш кўникмаларига эга бўлишларини таъминлашга қаратилган.  

 

Умумий тайёргарлик модули:  

 Ўзбекистон Республикаси Президентининг асарларида жамият 

ривожи ва таълим–тарбия масалалари. 

 Таълим-тарбия жараѐнларини ташкил этиш ва  бошқаришнинг 

меъѐрий-ҳуқуқий асослари. 

 ОТМ тизимида ўқув жараѐни ва ўқув-услубий фаолиятни 

модернизациялаш ва инновацион таълим технологияларини жорий 

этиш. 

Умумкасбий  тайёргарлик модули: 

 Олий таълим педагогикаси ва психологияси. 

 Электрон педагогика асослари. 

 Таълим технологиялари  ва педагогик  маҳорат. 

 Амалий хорижий тил. 

 Тестология асослари. 

 Ҳаѐт фаолияти хавфсизлиги. 

 Ахборот хавфсизлиги. 

Умум мутахассислик бўйича тайёргарлик модули: 

 Сабзавотчилик ва картошкачилик фанининг долзарб муаммолари 

ва истиқболлари. 

 Сабзавотчилик ва картошкачиликни прогресив технологиялар 

ассосида ривожлантириш. 

 Сабзавотчилик ва картошкачилик фанининг концепцияси. 

Мутахассислик бўйича тайёргарлик модули: 

 Сабзавотчилик ва картошкачилик фанинг дидактик таъминоти. 

 Сабзавотчилик ва картошкачилик фанини ўқитишда инновацион 

технологияларидан фойдаланиш. 

 

Танлов фанлари модули. 

 

Курснинг мақсади ва вазифалари 

 

Олий таълим муассасалари Агрономия (Сабзавотчилик ва 

картошкачилик) таълим йўналишлари ва мутахассисликлари  умумкасбий ва 

махсус фанлардан дарс берувчи педагоглар малакасини ошириш курсининг 

мақсади – педагогик фаолиятга назарий ва касбий тайѐргарликни таъминлаш 

ва янгилаш, касбий компетентликни  ривожлантириш асосида таълим-тарбия 

жараѐнларини самарали ташкил этиш ва бошқариш бўйича билим, кўникма 

ва малакаларни такомиллаштиришга қаратилган.  

Олий таълим муассасалари Агрономия (Сабзавотчилик ва 

картошкачилик) таълим йўналишлари ва мутахассисликлари  умумкасбий ва 

махсус фанлардан дарс берувчи педагоглар малакасини ошириш курсининг 

вазифаси – педагогик кадрлар тайѐргарлигига қўйиладиган талаблар, таълим 

ва тарбия ҳақидаги ҳужжатлар, педагогика ва психологиянинг долзарб 

муаммолари ва замонавий концепциялари, амалий хорижий тил, хорижий 

таълим тажрибаси, педагогнинг шахсий ва касбий  ахборот майдонини  

лойиҳалаш, педагог кадрларнинг малакасини ошириш сифатини баҳолаш 

ишлари мазмунини ўрганишга йўналтиришдан иборат.  

 

Курс якунида тингловчиларнинг билим, кўникма ва малакаларга 

қўйиладиган  талаблар 

Тингловчи: 

 Ўзбекистoн Республикaси Кoнституцияси, тaълим сoҳaсидa дaвлaт 

сиѐсaти вa бoшқa қoнунчилик ҳaмдa  ҳуқуқий-меъѐрий ҳужжaтлaрни;  

 “Тaълим тўғрисидa”ги қoнун, Кaдрлaр тaйѐрлaш миллий дaстури вa 

бoшқa қoнун ҳужжaтлaрининг  қaбул қилиниши, мoҳияти вa aҳaмиятини; 

 тaълим тизимини ривoжлaнтиришнинг устувoр йўнaлишлaрини; 

 тaълим тизимидa мулoқoт вa кoммуникaтив жaрaѐнлaрнинг шaкл вa 

қoнуниятлaрини;  

 сабзавотчиликда энергия ва маблағ тежовчи теҳнологияларни жорий 

этишни; 

 сувдан самарали фойдаланиш, суғоришнинг интенсив , замонавий 

усулларини кўллашни; 

 сабзавотчиликда суғориладиган ерлардан самарали фойдаланиш 

усулларини; 

 сабзавотчиликда минерал ўғитлар самарадорлигини ошириш 

усулларини; 

 сабзавотчиликда замонавий технологияларни қўллашни; 

 сабзавот ҳосилдорлиги ва технологик сифат кўрсаткичларини 

оширишнинг илмий асосларини;  

 қишлоқ хўжалигида хорижий давлатлар ютукларини билиши керак. 

 

Тингловчи: 

 сабзавотчиликнинг асосий конунлари, тупроққа асосий ишлов бериш, 

тупроққа дастлабки ишлов бериш, тупроққа ишлов беришни 

минималлаштириш; 

 суғориш усуллари, эгатлаб суғориш, пушталаб суғориш, ѐмғирлатиб 

суғориш, томчилатиб суғориш; 

 ерларни текислаш, жорий текислаш, капитал текислаш, шўрланиш 

турлари, шўрланишга қарши кураш чоралари, шамол эррозияси, сув 

эррозияси. эррозияга карши кураш чоралари; 

 алмашлаб экиш тизимини такомиллаштириш; 

 сабзавотчиликда алмашлаб экиш тизимида оралиқ, сидерат ва такрорий 

экинларидан фойдаланиш; 

 сабзавот зараркунандаларига қарши биологик кураш чораларини 

такомиллаштириш; 

 сабзавотчиликда иннавацион технологияларни такомиллаштириш ва 

жорий этиш;  

 сабзавотчиликда иннавацион технологияларни жорий этиш;  

 сабзавот экинлар етиштиришда иннавацион технологияларни жорий 

этиш; 

 сабзавотчиликда кўчат етиштиришда инновацион технологияларни 

жорий этиш кўникмаларига эга бўлишлари лозим. 

 

Тингловчи:  

 қишлоқ хўжалиги сохасида  мониторинг олиб бориш;  

 қишлоқ хўжалик экинлар ҳосилдорлигини башорат қилиш; 

 сабзавот экинлар ҳосилдорлигини дастурлашнинг замонавий 

методларидан фойдаланиш; 

 сабзавот экинларининг озуқага бўлган эҳтиѐжини аниқлаш; 

 сабзавот экинларини сувга бўлган эҳтиѐжини аниқлаш; 

 мутахассислик фанларидан инновацион ўқув машғулотларини 

лойиҳалаш, амалга ошириш, бахолаш, такомиллаштириш;  

 мутахассислик фанларини ўқитишнинг дидактик таъминотини яратиш; 

 коммуникатив вазифаларни хал этиш технологиялари, касбий мулоқот 

усулларидан фойдаланиш, ҳамкорлик ишларини олиб бориш малакаларига 

эга бўлиши зарур. 

 

Курсни ўқитишда замонавий ахборот ва педагогик технологиялар 

 

Модулларни ўқитишда дарслик, ўқув қўлланмалар, маъруза 

матнларининг электрон версияларидан, электрон плакатлар ва бошқа 

электрон ресурслардан фойдаланилади. Машғулотлар семинар-тренинг 

шаклида олиб борилади ва кичик гуруҳларда ишлаш каби интерфаол 

методлардан фойдаланган ҳолда амалга оширилади.  

Малака ошириш жараѐни 144 соатни ташкил этади. Ўқув юкламаси 

ҳафтасига 36 соат этиб белгиланган. Ўқув курсини тугаллаган 

тингловчиларга Ўзбекистон Республикаси Вазирлар Маҳкамасининг 2006 

йил 16 февралдаги 25-сон қарори билан тасдиқланган давлат намунасидаги 

малака оширганлиги ҳақидаги сертификат берилади. 

 

Агрономия  
(Сабзавотчилик ва картошкачилик) 

 

малака ошириш курсининг ўқув модуллари ва уларнинг таркиби 

мазмуни 

I. Умумий тайёргарлик модули 

 

1.1. Ўзбекистон Республикаси Президентининг асарларида жамият 

ривожи ва таълим–тарбия масалалари. 

И.Каримов асарларида жамият тараққиѐти тўғрисида янги назарий 

концептуал ѐндошувнинг илмий асослари. Ўзбекистон ижтимой ҳаѐтининг 

сиѐсий институтлар, ғоялар ва фикрлар хилма-хиллигига асосланиши. 

Жамиятнинг ривожланиш босқичлари. Мустақиллик ва ўтиш даврининг 

зарурияти. “Ўзбек модели”нинг ишлаб чиқилиши, асосий принциплари. 

Жамият тараққиѐтини демократлаштириш ва модернизация қилиш. 

Эришилган ютуқлар ва унинг истиқболлари. 

Демократик жамият қуришнинг муҳим шарти ҳуқуқий давлат ва 

фуқаролик жамияти эканлиги. Мамлакатда демократик ислоҳотларни 

чуқурлаштириш ва фуқаролик жамиятини ривожлантириш концепциясининг 

ишлаб чиқилиши, унинг асосий йўналишлари. Фуқаролик жамиятини 

ривожлантиришга қаратилган янги қонунлар ва ўзгаришларнинг аҳамияти.  

Глобаллашув ва таълим-тарбия тизимидаги замонавий талаблар. 

Ахборот коммуникация тизими, замонавий педагогик технологиядан 

фойдаланиш ва унинг афзалликлари. Таълим-тарбиянинг миллий-маънавий 

негизлари, умумдемократик принципларга асосланиши. Миллий ғоя 

негизларидан таълим-тарбияда фойдаланиш. 

 

1.2. Таълим-тарбия жараёнларини ташкил этиш ва бошқаришнинг 

меъёрий-ҳуқуқий асослари. 

Ўзбекистон Республикасининг Конституцияси, Ўзбекистон 

Республикасининг “Таълим тўғрисида”ги Қонуни, “Кадрлар тайѐрлаш 

Миллий дастури”, Ўзбекистон Республикаси Президентининг фармонлари ва 

фармойишлари, Вазирлар Маҳкамасининг Қарорлари.  

 Давлат таълим стандартлари, классификатор, ўқув режалар, фан 

дастурлари, Олий таълим вазирлигининг низомлари, буйруқлари, 

йўриқномалар ва бошқа меъѐрий ҳужжатларнинг мазмуни ва моҳияти. 

 Ўзбекистон Республикаси Вазирлар Маҳкамасининг ваколатлари, Олий 

ва ўрта махсус таълим вазирлигининг ваколатлари, маҳаллий давлат 

органларининг ваколатлари, Олий таълим муассасаларининг ваколатлари. 

 

1.3. ОТМ тизимида ўқув жараёни ва ўқув-услубий фаолиятни 

модернизациялаш ва инновацион таълим технологияларини жорий 

этиш. 

Умумий сифат менежменти тушунчаси, унсурлари, асосий ғояси ва 

тамойиллари. Таълим сифати тушунчаси, тавсифлари, бошқариш 

функциялари ва босқичлари.  

Олий таълим тизимининг сифатига таъсир этувчи омиллар. Ўқув 

жараѐнининг сифати. Профессор-ўқитувчиларнинг педагогик маҳорати ва 

илмий салоҳиятини баҳолаш мезонлари. Олий таълим муассасасининг 

моддий-техник таъминоти сифати. Олий таълим муассасасининг сифат 

сиѐсати. Таълим маркетинги хизматлари сифати. Битирувчиларнинг сифати. 

Олий таълим сифатини баҳолашнинг асосий йўналишлари. Олий таълим 

муассасаларининг рейтинги. Факультет ва кафедралар даражасида сифат 

менежменти. 

 Таълимдаги инновацион технологиялар. Олий таълим муассасасида 

ўқув-услубий фаолиятни модернизациялашнинг асосий йўналишлари. 

 Инновацион таълим технологияларини ўқув жараѐнига тадбиқ этиш. 

Халқаро ҳамкорлик ва хориж тажрибаси. Профессор-ўқитувчиларнинг 

ахборот-коммуникация технологиялари, чет тиллар ва педагогик 

технологиялар бўйича саводхонлигининг ошириш масалалари. 

Олий таълимнинг электрон ахборот-ресурслари ва замонавий ўқув 

адабиѐтлари билан таъминотини янада ривожлантириш. 

II. Умумкасбий тайёргарлик модули 

 

2.1. Олий таълим педагогикаси ва психологияси. 

Олий таълим педагогикаси ва психологияси фанининг долзарб 

масалалари. Таълим жараѐни ягона тизим сифатида. Таълим парадигмалари. 

Педагогик тадқиқот методлари. Олий таълимни модернизациялаш ва 

оптималлаштириш. Таълим жараѐнининг психологик ўзига хослиги. Ўқув 

мотивацияси ва таълим самарадорлиги. Шахс психологияси ва шахсга 

йўналтирилган таълим. Педагогик коммуникацияда психологик 

компетентлик. 

 

2.2. Электрон педагогика асослари. 

Axбoрoт – кoммуникaция теxнoлoгиялaри ҳaқидa тушунчa. Аxбoрoт – 

кoммуникaция теxнoлoгиялaрининг вoситaлaри. Янги ахборот 

технологиялари, Ахборот тизимини бошқариш, Ахборот тизимининг 

функционал ташкил этувчилари. Маълумотларни марказлашган ҳолда қайта 

ишлаш. Маълумотларни узатиш тизимлари ва уларнинг характеристикаси. 

Замонавий комуникация технологиялари. Таълим жараѐнида ахборот-

коммуникация технологиялари, Интерактив технологиялардан фойдаланиш. 

Ўқув мaқсaдли электрoн вoситaлaрни ярaтиш вa улaрнинг сифaтини 

бaҳoлaш. Ўқув-тaрбия жaрaѐнининг axбoрoт-метoдик тaъминoтини вa ўқув 

муaссaсaси тaшкилий бoшқaрув тизимини aвтoмaтлaштириш вa унинг 

истиқбoллaри. Электрoн ўқув мaтериaллaр бaзaсининг тузилмaси вa тaркиби. 

Тaълимий ИНTЕРНЕT ресурслaри вa улaрдaн ўқув жaрaѐнидa фoйдaлaниш. 

Педaгoгик дaстурий вoситaлaрнинг умумий тaърифи. Электрoн ўқув 

мaтериaллaри вa улaрнинг турлaри. Зaмoнaвий дaстурлaш тиллaри aсoсидa 

электрoн ўқув мaтериaллaрини ярaтиш. 

Aудиoвизуaл axбoрoт: тaбиaти, мaнбaлaри, ўзгaртирувчилaри, 

тaшувчилaри. Ўқитишнинг aудиoвизуaл теxнoлoгиялaри: теле вa 

видеoкoнференциялaр вa улaрни тaшкил этиш, aудиo, видеo вa кoмпьютерли 

ўқув қўллaнмaлaри, aудиo, видеo вa кoмпьютерли мaтериaллaрнинг бaнки, 

Aудиo, видеo вa кoмпьютерли ўқув қўллaнмaлaрини ярaтишнинг дидaктик 

принциплaри. Ўқитишнинг интерфaoл теxнoлoгиялaри. 

 

2.3. Таълим технологиялари  ва педагогик маҳорат. 

Таълим технологиялари ва педагогик маҳоратнинг назарий асослари. 

Таълим технологияси ва шахсга йўналтирилган таълим турлари. Замонавий 

таълим (модулли, муаммоли, интерфаол, ҳамкорликда ишлаш,  индивидуал, 

информацион) технологиялари. Олий таълим муассасаларида аудитория ва 

аудиториядан ташқари таълимни ташкил этиш. Педагогик мулоқот 

маданияти ва психологияси. Педагогнинг коммуникатив ва креатив 

қобилиятлари. Касбий компетентлик. Педагогик назокат ва одоб-ахлоқ. 

Педагогик техника. Нутқ техникаси ва маданияти. Педагогик низолар. 

Педагогик жараѐнни  технологик лойиҳалаштириш. 

2.4. Амалий хорижий тил. 

Ўзбекистон Республикаси Президентининг 2012 йил 10 декабрдаги “Чет 

тилларни ўрганиш тизимини янада такомиллаштириш чора-тадбирлари 

тўғрисидаги” қарорининг моҳияти ва тарихий аҳамияти. Чет тилларда эркин 

сўзлаша оладиган мутахассисларни тайѐрлаш тизимини тубдан 

такомиллаштириш. Жаҳон цивилизацияси ютуқлари ва дунѐ ахборот 

ресурсларидан фойдаланиш. Халқаро ҳамкорлик ва мулоқотларни 

ривожлантириш. Таълим тизимининг барча босқичларида чет тилларни 

узлуксиз ўрганишни ташкил қилиш. Чет тилини эгаллаш даражаларининг 

Европа системаси (CEFR) ва унинг учта асосий даражаси. Сўз бирикмалари 

атрофида мулоқот. Сўзлашув ва эшитиш қобилияти. Ишда, ўқишда, бўш 

вақтларда бўладиган суҳбат малакасини шакллантириш. Эркин касбий 

мулоқот. Чет тилида илмий мунозара. Туризмга оид мулоқот. Йирик, 

мураккаб матнлар ва уларни тушуна олиш кўникмаси. Фикрни равон 

ифодалаш. Чет тилида бўлган интернет матнларининг асосий ғоясини 

тушуниш. Таржима хусусиятлари. Оғзаки ва ѐзма таржима. 

 

2.5. Тестология асослари. 

Тестология тушунчаси. Тестологиянинг тавсифи. Тестология ва унинг 

фаолият соҳалари. Тестологиянинг фан сифатида шаклланиш босқичлари.   

Тест тузиш методикаси. Тестларнинг турлари, мазмуни ва кўрсаткич 

нормалари. Тестларнинг стандарт меъѐрлари. Ёш нормалари. Гуруҳий 

нормалар. Нисбий норма. Фан соҳалари бўйича тест тузишнинг асосий 

тамойиллари, қоидалари, талаб ва мезон кўрсаткичлари. Ижтимоий-

гуманитар ва аниқ-табиий фанлар бўйича тест тузиш тартиби. Тест 

саволларини Давлат тест марказига тақдим этиш форматлари. 

 

2.6. Ҳаёт  фаолияти хавфсизлиги. 

Ҳaѐт фaoлияти хaвфсизлиги ҳaқидa тушунчa. Ҳaѐт фaoлияти 

хaвфсизлиги фaнининг мaқсaди вa вaзифaлaри. Фaoлият хaвфсизлигини 

тaҳлил қилиш. Ҳaѐт фaoлияти хaвфсизлигининг aсoсий тушунчaлaри, 

улaрнинг мaзмуни. Хaвфлaр, улaрнинг тaснифи. Фaoлият хaвфсизлигини 

тaъминлaш тaмoйиллaри, услублaри. Фaoлият хaвфсизлиги психoлoгияси.. 

Ҳaѐт фaoлияти хaвфсизлигини тaъминлaш бўйичa қaбул қилингaн меъѐрий-

ҳуқуқий ҳужжaтлaр. Ўзбекистон шароитида техноген вазиятлар ва 

фавқулодда ҳолатларда таълим муассасаларида ходимлар ва ўқувчи 

талабалар ҳаракатини ташкил этиш ва мувофиқлаштириш. Экологик таълим-

тарбия мазмуни, методикаси. Экологик  маърифат ҳақида тушунча. Экологик 

маданият ва уни барқарор тараққиѐтни таъминлашда тутган ўрни. 

 

2.7. Ахборот хавфсизлиги.  

Ахборот хавфсизлиги ва уни таъминлаш  усуллари. Ахборот 

хавфсизлигини таъминлашнинг ҳуқуқий асослари. Ахборот хавфсизлиги 

турлари. Ахборот хавфсизлигини таъминлаш. Логин ва пароль тушунчаси. 

Идентификация ва аутентификация. Конфиденциал ахборот. Ахборот 

хавфсизлигининг концептуал модели. Ахборотларни ҳимоялашнинг 

криптографик усуллари. Электрон рақамли имзо ва ундан  фойдаланиш. 

Интернет тизимидан олинаѐтган ахборотларнинг ишончлилиги, ўқув 

жараѐнида Интернет манбаларидан фойдаланиш ва уларнинг ўқув 

мақсадларига мослиги. 

 

 III. Умуммутахассислик бўйича тайёргарлик модули 

 

3.1. Сабзавотчилик ва картошкачилик фанинг ҳозирги холати ва 

истиқболлари. 

 

Сабзавот экилган майдонларини мулчалаш. Сабзавот экилган 

майдонларда мулчалаш усулини кўллашнинг аҳамияти. Мулчалаш 

технологиясини тадбиқ этишдаги айрим муаммолар ва унинг ечимлари. 

Қишлоқ хўжалик мелиорацияси. Тупроқнинг мелиоратив ҳолатини 

яҳшилаш. Ер майдонларини текислаш. Шўрланиш ва қайта шўрланиш. 

Шўрланган майдонларни мелиоратив ҳолатини яҳшилаш.  

Эррозия, эррозияга қарши кураш усуллари. Сув эррозияси ва унга карши 

кураш чоралари. Шамол эррозияси. Шамол эррозияси ва унга карши кураш 

чоралари.   

 

3.2. Сабзавотчилик ва картошкачилик прогресив технология 

ассосида ривожлантириш. 

 

Сабзавотчиликда энергия ва маблағ тежовчи технологияларни жорий 

этиш. Сабзавот навларини тўғри танлаш ва жойлаштириш. Суғориладиган 

майдонлар унумдорлигини сақлаш ва ошириш. Алмашлаб экишнинг 

самарали усулларини жорий этиш. Сабзавот касаллиги ва 

зараркунандаларига биологик кураш чораларини жорий этиш. 

Сабзавотчиликда томчилатиб суғориш технологияларини жорий этиш. 

Минерал ва органик ўғитлар классификацияси. Минерал ўғитларни 

ўсимлик томонидан ўзлаштириш коеффициентини ошириш. 

Сабзавотчиликда минерал ўғитлар қўллаш муддатлари ва меъѐрларини 

аниқлаш. Сабзавотларни илдиздан ва илдиздан ташқари озиқлантириш 

усулларини такомиллаштириш.  

 

3.3. Сабзавотчилик ва картошкачилик фанининг концепцияси. 

 

Сабзавотли кўчатларни асосий турлари. Сабзавотларнинг морфологик 

тузилиши, классификацияси, биологик хусусиятлари, асосий селекцион 

навларининг тавсифлари. Кўчатчиликда инновацион интенсив ва замонавий 

технологиялар. 

Кўчатчилик бўлимларида ўсиш ва ривожланиш фазаларини кечиши.  

Кўчатларда генератив ва вегетатив органларни шаклланиш қонуниятлари. 

Сабзавотли экинларда кечадиган физиологик жараѐнлар. Минерал 

озиқлантириш, илдиздан ташқари озиқлантириш, суғориш ва алмашлаб 

экишни сабзавот ҳосили ва сифатига таъсири.  

 

IV. Мутахассислик бўйича тайёргарлик модули 

 

4.1. Сабзавотчилик ва картошкачилик фанинг дидактик таъминоти. 

 

Сабзавотчилик ва картошкачилик фaнининг замонавий концептуал 

асослари. Олий таълим муассасалари таълим йўналишлари ва 

мутахассисликлари умумкасбий ва махсус фанлар учун яратилган дидактик 

таъминот. Инновацион ўқув машғулотларининг методик таъминоти. Ўқув 

машғулотларини инновацион дидактик материаллар асосида ташкил этиш ва 

ўтказиш методикаси. 

 

4.2. Сабзавотчилик ва картошкачилик фанини ўқитишда инновацион 

технологияларидан фойдаланиш. 

 

Олий таълим муассасаси ўқитувчиси шахсига қўйиладиган замонавий 

талаблар. Инновацион фаолият тузилмаси. Педагогик жараѐнда инновация. 

Педагогик фаолиятга  инновацияларни тадбиқ этишнинг самарали шакллари. 

Педагогларнинг инновацион фаолияти хусусиятлари. Педагоглар  

фаолиятига аксиологик, акмеологик, креатив ва рефлексив ѐндошувлар. 

 

V. Танлов фанлари модули 

 

Сабзавотчилик ва картошкачилик фанлари соҳалари йўналишлари 

бўйича тингловчиларнинг эҳтиѐжидан келиб чиқиб марказ танлов фанлар 

модулининг таркибий қисми ва мазмунини белгилайди. 

Aмaлий мaшғулoтлaрни тaшкил этиш бўйичa кўрсaтмa  вa тaвсиялaр 

 

Aмaлий мaшғулoтлaр oлий тaълим тизимидa ўқув жaрaѐни вa ўқув-

услубий фaoлиятни мoделлaштириш ҳaмдa oлий тaълим педaгoгикaси вa 

психoлoгияси, электрoн педaгoгикa aсoслaри, тaълим технoлoгиялaри  вa 

педaгoгик  мaҳoрaт, aмaлий хoрижий тил, педaгoгикa, психoлoгия фaнлaри вa 

улaрни ўқитишнинг дoлзaрб муaммoлaри ҳaмдa зaмoнaвий кoнсепсияси, 

педaгoгнинг шaхсий вa кaсбий  aхбoрoт мaйдoнини  лoйиҳaлaш, 

мутaхaссислик фaнлaрининг дидaктик тaъминoти, мутaхaссислик фaнлaрини 

ўқитишдaги иннoвaциялaр, илғoр хoрижий педaгoгик тaжрибaлaр мaвзулaри 

дoирaсидa oлиб бoрилaди. Aмaлий мaшғулoтлaр зaмoнaвий дидaктик 

тaъминoт вa лaбoрaтoрия жиҳoзлaригa  эгa бўлгaн aудитoриялaрдa ҳaмдa 

Интернет тaрмoғигa улaнгaн  кoмпьютер синфлaридa тaшкил этилaди.  

Мустақил соатларни ташкил этишнинг шакли ва мазмуни 

Тингловчи мустақил соатларни муайян модуллар хусусиятларини 

ҳисобга олган ҳолда қуйидаги шакллардан фойдаланиб бажаради: 

- Малакавий иш.  

- Тақдимот (танланган мавзу асосида тақдимот тайѐрланади). 

- Мутахассислик фани бўйича ўқув-дидактик материаллар тайѐрлаш. 

- Мутахассислик фани бўйича машғулотлар ишланмаларини лойиҳалаш. 

- Ижодий топшириқлар ишлаб чиқиш. 

Малакавий иш мазмуни танланган мавзуга мос бўлиб, уни бажаришда 

қуйидагиларга эътибор берилади: 

Таркиби: 

- титул варағи; 

- кириш; 

- асосий қисм; 

- хулоса; 

- фойдаланган адабиѐтлар рўйхати; 

- илова (интернет тармоғидан олинган маълумотлар, амалий 

материаллар нусхалари, дарс ишланмаси ва б.).  

Мазмуни: 

- тавсия қилинган адабиѐтларни мутоала қилиш; 

- мутахассислик фанларида инновациялардан фойдаланиш; 

- мультимедия дарсликларини яратиш мезонлари; 

- талаба билан индивидуал ишлашда педагогик маҳорат; 

- касбий педагогика муаммолари; 

- интернетда мавзуга оид маълумотларни излаш ва мутоала қилиш; 

- малака ошириш курси давомида мустақил дарс олиб бориш; 

- дарснинг маърузаси, тарқатма материаллари, технологик харитасини 

тайѐрлаш; 

- касбий педагогиканинг услубий таъминоти муаммолари; 

- педагогик фаолиятда анъанавийлик ва инновациялар; 

- ўзбек педагогик услубиѐти ва унинг модернизацияси. 

Малакавий иш мазмуни ва шакли йўналиш таркибидаги модуллар 

хусусиятларини ҳисобга олган ҳолда кенгайтирилиши ва ўзгартирилиши 

мумкин. 
 

Тaвсия этилaётгaн мaлaкaвий ишлaрининг мaвзулaри: 
 

1. Сабзавот экинларини кўпайтириш усуллари. Вегетатив ва уруғидан 

кўпайтириш 

2. Вегетатив усулда кўпайтиришнинг ижобий ва салбий томонолари 

3. Икки йиллик сабзавотларнинг хаѐтини биринчи йилида гулпоя чиқариш 

сабаблари ва уларни олдини олиш чора тадбирлари  

4. Уруғидан кўпайтириладиган сабзавотларнинг тупроқ намлигига муносабати 

ва х.к.ж 

5. Очиқ ерда сабзавот етиштириш технологиясини ўзлаштириш. Замонавий 

истиқболли технологияларини яратиш, сабзавотларни янги тур ва навларини 

ишлаб чиқаришга тадбиқ қилиш, маҳсулотларни сақлаш ва уруғчиликни 

йўлга қўйишни ўрганади  

6. Пиѐз Эсимлигини ташқи муҳит омилларига муносабати. 

7. Илдизмевали сабзавотларни (ТЭқсонбости) кеч кузги етиштириш 

технологияси. 

8. Қалампир ва бақлажонни экиш муддатлари, усуллари ва схемаси. 

9. Сабзавот кўчатларини озиқали тувакчаларда етиштириш хусусиятлари. 

10. Илитилган ер турлари ва уларни қурилиш элементлари. 

11. Сабзавот ўсимликларининг ўсиш ривожланиш ва кўпайиш хусусиятлари. 

12. Гулкарам етиштириш технологиясининг ўзига хос хусусиятлари. 

13. Эртаги картошка уруғини етиштириш технологиясининг ўзига хос 

хусусиятлари. 

14. Прогрессив технология асосида кечки картошка учун ерни экишга тайѐрлаш. 

15. Картошканинг айниш касаллиги ва уларни олдини олиш чора тадбирлари. 

16. Эртаги картошка туганакларини экишга тайѐрлашнинг ижобий ва салбий 

томонлари. 

17. Сабзавот экинларининг сувга талаби, тупроқ намлигига талабчанлиги ва 

уларни аниқловчи омиллар. 

18. Кечки карам етиштириш технологияси. 

19. Ўзбекистонда сабзавотларни экиш муддатлари (мисоллар келтиринг). 

20. Эртаги карам етиштириш технологияси. 

21 Картошкани экиш муддатлари, чуқурлиги ва озиқланиш майдони. 

22. Икки ҳосилли картошка етиштириш технологиясининг ўзига хос 

хусусиятлари. 

23. Бодринг ва сабзавот қовоқчалари етиштириш технологияси. 

24. Сабзавотларни кўпайтириш усуллари, афзаллиги ва камчиликлари. 

25. Тоғ олди зоналарида картошка етиштиришнинг ўзига хос хусусиятлари. 

26. Картошканинг айниш касаллиги ва уларни олдини олиш чора тадбирлари. 

 

Дaстурнинг инфoрмaциoн - метoдик тaъминoти. 

Модулларни ўқитиш жараѐнида таълимнинг замонавий методлари, 

педагогик ва ахборот технологияларининг қўлланилиши: 

- модуллар бўйича маърузалар замонавий компьютер технологиялари 

ѐрдамида мультимедияли тақдимот тайѐрлашни; 

- амалий машғулотларда педагогик ва ахборот-комуникация  

технологияларидан кенг фойдаланишни; 

- тингловчиларнинг илғор тажрибаларини ўрганиш ва оммалаштиришни 

назарда тутади. 

